
 

REPUBLIKA E KOSOVËS/REPUBLIKA KOSOVA  
GJYKATA THEMELORE MITROVICË 

 

1 (3)  

 2
0

2
4

:0
5

5
3

3
5

 

Numri i lëndës: 2024:055334 

Datë: 21.02.2024 

Numri i dokumentit:     05354574 

 

C.nr.479/22 

 

GJYKATA THEMELORE NË MITROVICË, Departamenti i Përgjithshëm, Divizioni Civil, 

me gjyqtarin individual Fuad Haliti dhe me bashkëpunëtorin profesional Eron Prekazi, në 

çështjen juridike kontestimore të paditëses H.M nga Mitrovica, të cilët sipas autorizimit i 

përfaqëson Leutrim Ademi, avokat me seli në Mitrovicë, kundër të paditurës Komuna e 

Mitrovicës, Drejtoria Komunale e Arsimit të cilën sipas autorizimit e përfaqëson Gjejlan 

Pasoma, avokat me seli në Prishtinë, me objekt kontesti: kompensimi në emër të udhëtimit , 

jashtë seancës gjyqësore, me datë 21.02.2024, nxjerr këtë: 

 

A K T G J Y K I M 

 

I. APROVOHET SI E BAZUAR kërkesëpadia e paditëses H.M nga Mitrovica. 

 

II. DETYROHET e paditura Komuna e Mitrovicës-Drejtoria Komunale e Arsimit, që 

paditëses, në emër të kompensimit për shpenzime të udhëtimit, t’ia kompensoj shumën në 

lartësi prej 95€ për periudhën nga data 02.09.2019 deri 31.12.2020 për 97 ditë pune, me 

kamatë ligjore prej 8%, nga dita e ushtrimit të padisë (07.04.2022) e deri në pagesën 

përfundimtare, në afat prej 7 ditësh nga dita e plotfuqishmërisë së këtij aktgjykimi, nën 

kërcënimin e përmbarimit me dhunë. 

 

III. DETYROHET e paditura që paditëses t’ia kompensoj shpenzimet e procedurës 

kontestimore në lartësi prej 125€, në afat prej 7 ditësh nga dita e plotfuqishmërisë së këtij 

aktgjykimi, nën kërcënimin e përmbarimit me dhunë. 

 

 

Arsyetim 

 

1. Pretendimet e palëve 

Paditësja, me datën 07.04.2022, pranë kësaj gjykate kanë paraqitur padi kundër të paditurës 

Komuna e Mitrovicës dhe të precizuar përmes parashtresës me datë 17.01.2024, me anë të së 

cilës kanë kërkuar që të obligohet e paditura që paditësve t’ia paguaj në emër të kompensimit të 

udhëtimit shumën në lartësi prej 95.06€ për shkak të udhëtimit nga Tuneli i Parë për në Mitrovicë 

dhe anasjelltas për periudhën 02.09.2019 deri me 31.12.2020 për 97 ditë pune. Shpenzimet e 

procedurës i kërkojë. 

E paditura, me datë 08.02.2024, me anë të përgjigjes në padi ka kontestuar në tërësi 

kërkesëpadinë për shkak se paditësja nuk e ka bashkangjitur asnjë provë siç do të ishte ndonjë 

biletë me të cilën do të vërtetonte shpenzimet e krijuara. E paditura e konteston edhe kërkesën 

për kompensimin e shpenzimeve procedurale duke u thirru në nenin 452 paragrafi 1 i LPK-së. 

 

2. Provat e administruara 

Për vërtetimin e drejtë të gjendjes faktike gjykata ka vlerësuar provat si në vijim: kërkesën nr.07-

120/08-0021085/22 e datës 07.03.2022, vërtetimin nr.216/23 i datës 28.12.2023, vërtetimin e 

datës 28.12.2023 nga “Qëndrimit Tours”,  

 

Gjykata pas vlerësimit të pretendimeve të palëve ndërgjyqëse dhe provave të lartcekura në 

kuptim të nenit 8, 398 dhe 399 të LPK, ka vlerësuar se janë plotësuar kushtet për nxjerrjen e 

aktgjykimit jashtë seancës ashtu që me kujdes dhe me ndërgjegje ka çmuar çdo provë veç e veç 

dhe të gjitha ato së bashku duke gjetur se kërkesëpadia e paditësve është pjesërisht e bazuar. 

 

3. Faktet 

Me leximin e vërtetimit  nr.216/23 i datës 28.12.2023, gjykata vërtetojë faktin se paditësja është 

mësimdhënëse në shkollën “Elena Gjika” në Tunel të Parë në Mitrovicë dhe gjatë periudhës 

02.09.2019 – 31.12.2020 ka gjithsejtë 97 ditë pune dhe këtë e ka bërë duke udhëtuar nga 

Mitrovica për në Tunel të Parë dhe anasjelltas. 

 

Me leximin e vërtetimit të datës 28.12.2023 nga “Qëndrimit Tours”, gjykata vërtetojë faktin se 

kompania “Qëndrimi Tours” e ka konfirmuar se paditësja Hajrija Maloku ka udhëtuar me këtë 

kompani nga data 01.01.2019 e tutje në relacionin Mitrovicë – Tunel i Parë dhe çmimi i biletës 

kthyese ka qenë 1.70€. 

 

 

4. Baza Ligjore 

 

Sipas nenit 35 paragrafi 5 i Kontratës Kolektive numër 2056 e datës 18.04.2017, parasheh që 

“Punonjësit arsimor që udhëtojnë në vendbanimet e komunës përkatëse ku punojnë i paguhen 

shpenzimet e rrugës 70% të biletave të trafikut urban” 

 

Në kuptim të nenit 398 të Ligjit për Procedurën Kontestimore, parashihet që “Kur gjykata, pasi 

t’i arrijë përgjigja në padi, konstaton se ndërmjet palëve nuk është kontestuese gjendja faktike, 

dhe se nuk ekzistojnë pengesa të tjera për dhënien e vendimit meritor, atëherë ajo, pa caktuar 

fare seancë gjyqësore, mund ta jep aktgjykimin me të cilën e pranon si të themeltë 

kërkesëpadinë.” 

 

  

5. Vlerësimet përfundimtare të gjykatës  

Gjykata, pas vlerësimit të provave konstatojë se kërkesëpadia e paditësve duhet të aprovohet si 

e bazuar. Gjykata në bazë të provave të administruara vërtetojë faktin se paditësja H.M si 

mësimdhënëse e shkollës “Elena Gjika” në Tunel të Parë në Mitrovicës për 97 ditë punë nga data 

02.09.2019 – 31.12.2020 ka udhëtuar nga Mitrovica për në Tunel të Parë dhe anasjelltas me 

kompaninë “Qëndrimi Tours” dhe lartësia e biletës kthyese ka qenë 1.70€. Duke marrë parasysh 

se neni 35 paragrafi 5 i Kontratës Kolektive parasheh kompensimini e 70% të biletave të trafikut 

urban, atëherë rrjedh se detyrimi i të paditurës ndaj paditëses është në lartësi prej 95€ (1.40€x97 

ditë = 135.80€ x 70% = 95€).  

 

Lidhur me shpenzimet e procedurës kontestimore, u vendos në kuptim të nenit 452 të LPK dhe 

Rregullorës për tarifën e avokatëve, duke e obliguar të paditurën, që paditësve t’i kompensoj 

shumën në lartësi prej 104.00 € në emër të përpilimit të padisë dhe 21.00 € në emër të pagesës 

së taksës gjyqësore. 

 

Nga të lartcekurat, gjykata vendosi si në dispozitiv të këtij aktgjykimi, në kuptim të nenit 7 dhe 

8, lidhur me nenin 143, 398 të Ligjit të Procedurës Kontestimore. 

 

 

GJYKATA THEMELORE NË MITROVICË 

Departamenti i Përgjithshëm, Divizioni Civil 

C.nr.479/2022, datë 21.02.2024 

 

 

                                                                                                                                Gjyqtari 

                                                                                                                              Fuad Haliti 

                                                                                                                      _________________ 

 

 

KËSHILLË JURIDIKE: Kundër këtij aktgjykimi pala e pakënaqur ka të drejtë ankese në afat 

prej 7 dite pas marrjës së të njejtit, Gjykatës së Apelit në Prishtinë, e nëpërmjet kësaj gjykate.  


